
Aningaasaqarnermut  Akileraartarnermullu  Ataatsimiititaliap  suliaq  nr.    01.31.06/11-  
00564  pillugu  tallimanngornermi  ulloq   9.  december  2011-mi  aalajangiineranik   
Naalakkersuisunut ilisimatitsineq.

Inatsisartut Siulittaasuannut aamma Naalakkersuisunut ilaasortanut inissiat

Naalakkersuisut inassutigaat, 
- kontomi pingaarnermi 87.72.10-mi, Nuummi sulisunut inissianut tunngasumi, 

suliassaq nr. 060.30.012, Naalakkersuisunut inissianut tunngasoq, 13 mio. 
koruuninik aningaasaliiffigineqarluni pilersinneqassasoq,

- Nunap Karsiani IST-p inernera 2011-imi 13 mio. koruuninik ajornerulissasoq.

Aningaasaqarnermut   Ataatsimiititaliap oqaaseqaatai  
Inatsisartut siulittaasuannut inissiamik nutaamik pisinermut  (6 mio. kr.), Naalakkersuisunut 
ilaasortat  inissaannik  pisariaqartumik  iluarsaassinermut  (2  mio.  kr.)  aammalu  inissianik 
minnerusunik marlunnik pisinermut (5 mio. kr.) aningaasat Naalakkersuisut suliami matumani 
qinnutigaat.

Oqoqarnera pissutigalugu Naalakkersuisunut ilaasortat atorfimminnut atatillugu inissiaminnik 
aammalu  Inatsisartut  siulittaasuata  akeqanngitsumik  najugarisaminik  qimatsisariaqarnerat 
qinnuteqaammut  tunngaviuvoq.  Inatsisartut  siulittaasuata  akeqanngitsumik  illu  najugarisaa 
isaterneqassaaq,  tamatumalu  kingorna  nutaamik  sanasoqassalluni,  tamannalu  ukiut  marluk 
missaanniittut qaangiunneranni pissasoq naatsorsuutigineqarpoq.

Qinnuteqaatip  ilaa  Inatsisartut  siulittaasuata  akeqanngitsumik  najugarisassaanut  tunngasoq 
pillugu ataatsimiititaliaq  oqaaseqaatissaqanngilaq,  taamaattumillu  qinnuteqaatip  ilaa  taanna 
akuersissutigineqarsinnaalluni.

Qinnuteqaatip immikkoortuata sinneranut tunngatillugu apeqquteqarnissaq ataatsimiititaliamit 
tunngavissaqartinneqarpoq.

1. Aaqqiissutissatut  toqqarneqartumut  tunngaviusoq  pillugu  Naalakkersuisut  qanoq 
ilassutitut paasissutissiisinnaappat?

2. Inissiat  oqoqartut  tunineqarnerannut  tunngatillugu  taarsiissuteqarnissamik 
piumasaqaateqartoqarsinnaanera eqqarsaatigalugu qanoq qulakkeerinnittoqalersaarpa? 
Tassunga ilanngullugu inissiat pineqartut tunineqannginneranni iluarsaannissaat sooq 
niuernerlunnerussanersoq itisilerneqassasoq kissaatigineqarpoq. 

3. Inissiat  aalajangersimasut  pisiarinissaat  isumaliutigineqarpa,  ajornartorsiullu 
uteqqinneqaqqunagu taakku oqoqarnersut misissuiffigineqarsimappat?

Inatsisartut  siulittaasuata  inissiassaanik  pisinerup  atsiorneqarnissaa  tikillugu  suliaq  una 

isertuunneqassaaq. Tassalu 2011-mi decemberip qaammataata qiteqqunnera tikillugu. Pisineq 
Naalakkersuisut  allattoqarfiannit  isumagineqassaaq,  taannalu  qinnuigineqarpoq  pisineq 
ingerlanneqareerpat  Inatsisartut  Allattoqarfiannut  aammalu  Aningaasaqarnermut 
Ataatsimiititaliap allatseqarfianut ilisimatitsissuteqaqqullugu.

Aningaasaqarnermut Ataatsimiititaliap aalajangiinera
Inatsisartut  siulittaasuannut  inissiamik  pisinermut  aningaasanik  atuinissaq 
Aningaasaqarnermut  Ataatsimiititaliamit  akuersissutigineqarpoq.  Apeqqutinut  siuliani 
allassimasunut  Naalakkersuisut  akissuteqarnissaasa  utaqqineqarnera  pissutigalugu 
qinnuteqaatip  sinneranut  isummerfiginninnissani  ataatsimiititaliap  kinguartippaa. 
Naalakkersuisut  akissutaat  kalaallisut  danskisullu  piaarnerpaamik  nassiuteqquneqarpoq 
assilineralu qarasaasiakkut ukununnga nassiunneqarluni: nch@ina.gl aamma jens@ina.gl.  

Aningaasaqarnermut Ataatsimiititaliaq sinnerlugu

Olga P. Berthelsen
Siulittaasup tullia

